
Maniktaqvikhaliqiyunin.  Ilitquhiliqinikkut 
ilauqatigiiqaqtuq havaktinun pukugiangat 

maniktaqvikhaliqinikkut, ilauqatigiikhutik 
ayungnautigivaktaatlu aanniqtuqaqtunik havaktinut.  

Utiqtinikkut, aanniqtuqaqtunik aituqtauvaktun pidjutikharnik 
ihuaqyumiqhimaaqtilunik, pidjutiqaqhutik uuktuutikharnik 
ayungnautikharnun havaktitiukhanun.

Tamna Havalimaiqata Himautikhaq Maniktaqvikhaliqiyut maligaliqinikkut 
aulahimayut, ilagiyaangit inuuhianik Tununngani.  Aituihimaaqtuq 
inuuhigiliqinikkut maniliqinikkut pidjutikharnik, munagidjutikhaqaqtuq 
havaktitiunun talvanga ayungnautiqaqtunik maniliqinikkut ayungnautinik 
havagvingmi aanniqtuqaqqan, ihuarutikharnik piluaqlutiklu 
inuuhiginikkut Tununnganiitunik havaktunun.

 Qanuq Havalimaiqata Himautikhaq 
Maniktaqvikhaliqiyut Havakhimaaqniaqata 
Ilingnun
Tamna Havalimaiqata Himautikhaq Maniktaqvikhaliqiyut tunihimaaqtun 
qulangnaiyautikharnik havaktitiunun havaktununlu, ikayuutigivakhunilu 
aanniqtailiqidjutikharnik havagvingni.  Tamna Havalimaiqata Himautikhaq 
Maniktaqvikhaliqiyut aulatitidjutigiyauyurlu, titiqiqidjutiliqivakhuni 
Havalimaiqata Himautikhaq Maniktaqvikhaliqiyut Maligangit, 
Qayangnairutikharnik Maligangit, Uyaraqhiuqtuliqiyunik Inuuhirinikkut 
Qayangnairutikharnik Maligangitlu, Qaraqtautit Aturutikhangit Maligangit, 
aulayutlu Malikhautikhangit tamaini Nunatsiarmi, Nunavunmilu.

Ikayugiangat havaktitiut havaktiitlu, tamna Havalimaiqata Himautikhaq 
Maniktaqvikhaliqiyut havakhimaaqpaktun munagidjutikharnik 
Havaktungit Munagidjutikhangit Maniktaqvingit.  Maniktaqvikhangit 
akiliktauvaktuq talvanga havaktunin akiliktaingit ihivriudjutikharnin 
maniliurutikharnik maningnin.  Akiliktuiluaqtiuyut 
uumunga maniktaqvikharnun, tamna 
Havalimaiqata Himautikhaq Maniktaqvikhaliqiyut 
aituihimaanginaqtuq qulangnairutikharnik 
aulayunik hivunikharnilu pidjutikharnik akinun, 
aulayukharniklu ihivriudjutikharnik akikhangit 
havaktitiunun.

 Havalimaiqata Himautikhaq 
Maniktaqvikhaliqiyut Ikayuutikhangit 
Hanaqidjutikhangitlu
Tamna Havalimaiqata Himautikhaq Maniktaqvikhaliqiyut havaqatigivaktait 
havaktitiunik titiqiqidjutikhangit naunaiyaivakhugitlu, havakhimaaqhutik 
munagidjutikharnik havalimaiqata himautikhaq maniktaqvikhaliqiyut 
hanaqidjutikhangit, aulavikhangitlu talvuuna ilitugidjutikharniklu 
havaktauyukhangit.

Talvuuna ilaqatigiikhugit Tununnganiitunik Ukiuktaqtuniitunik Timingit 
Havaktunun (NTFL-nun) Tununnganiitunik Qayangnaitkutit Katimayiingit 
(NSA-kut), ilaqatgiikhugit havagviingit tamaini Ukiuktaqtuniitunik 
Kanatamilu, aituihimaanginaqtugut ilihairutikharnik  havalimaiqata 
himautikhaq maniktaqvikhaliqiyut havagvingnilu qayangnairutikharnik.

Tamna Katimayiingit aituihimaaqtun qaffiuyunik 
hanalrutikharnik hanaqidjutikharniklu, ilauyurlu 
Naunaitkutikhangit Atuqtauyukhangit, 
qayangnairutikhat tautuktauyukhanik, 
taiguqtauyukharnik, amingnaqtunik 
tuhaadjutikhangit ikayugianganik havaktitiunun 
havaktiinutlu piqagiangat qayangnairutikharnik 
havagvingni angikliyumigiangat hakugiktumik 
Tununnganiituni qayangnairutikharnik pitquhiliqinikkut, ikayugianganiklu 
ilitugipkaiyaangat tautukhaptingnik piqangitkaangat aanniarutingnik 
aannirutikharniklu.  Una naunairutikhangit pigiaqaqtuq ayungnaitumik 
pidjutikharnik qaritauyaliqidjutingni, taima nallaumayumik naunairutingnik 
pidjutikharnik, pigiaqaqtutlu piumayunun.

Talvuuna qaritauyaliqidjutitigun tuhaqtitaurutingniklu, Havalimaiqata 
Himautikhaq Maniktaqvikhaliqiyut naunaiyainiaqtun taima ikaaknikhangit 
tuhaqtitiyaangat akhuqnaqtunik qayangnairutikharnik naunairutingnik, 
aulatitihimaaqtun ilauqatigiiktukharnik katimayiinik ilaqatiginiaqtun 
upiriyaptingnik. Una tunihimaaqniaqtuq Ukiuktaqtumiutauyunun anginirmik 
pidjutikharnik ihuaqtumiklu hanaqidjutikharnik.

Tamna Havalimaiqata Himautikhaq Maniktaqvikhaliqiyut piqaqtun 
qaffiuyunik havagvingnun, havakhimaaqniaqtun tuniyaangat iluani 
hilataaniituniklu havagvingnun ikayuutikharnik.  titiqiqidjutigivaktavut 
naunaiyaivakhugitlu havaktitiut; aulatitihimaaqhugitlu pidjutikhangit 
naunaiyaivakhutalu munagidjutikharnik aanniqtauvakhimayunun 
havaktiingit; havaqatigilugit havaktitiut, havaktiit, munarhit 
naunaiyaiyaangat qayangnairutikharnik utiqvikharniklu havaamingnun, 
ilauqaqlutik ilitagidjutikharnik havagiaqaqtaingit utigumik havaamingnun, 
havagvingnun ihivriuqhimaaqlutik naunaiyaiyaangat aulahimaaqtun 
Marligaqni Malikhautikharnilu ittun; havaglutik aulatitihimaaqlutiklu 
qaritauyaliqidjutikharnik ihuaqhaidjutikharnik ihuaqhaiqyumiqtitiyaangat 
aulavikhangit havaqatigilugit Katimayiingit; naunaiyailunik ikaaknikharnik 
ihuaqtuniklu tuhaadjutikharnik havaaqharnik, hanaqidjutikharnik, 
akhuqnaqtunlu qayangnairutikhat naunairutiinik. 

2015mi, tamna Havalimaiqata 
Himautikhaq Maniktaqvikhaliqiyut 
nuitiqtivaktun Havalimaiqata 
Himautikhaq Maniktaqvikhaliqiyut 
Qaritauyaliqidjutikharnik, 
taima havaktitiut piyaanganik 
hivutuyunik allatqiinik 

qaritauyakkut havaanganun ihuaqhaidjutikharnik.  Aulatitinikkut 
pidjutikharnik tamainun havaktitiununlu allatqiinguyut ihivriudjutikhangit 
akikhangit, akiligiaqaqtunik akiliktauyukhangit, maniqaqtukhaniklu 
atuguiyaqtaqtunik, una ikayuutikhaq 
aituihimaaqtuq pidjutikharnik naunairutingnik 
havaktitiunun kiudjutikharnik.  Havalimaiqata 
Himautikhaq Maniktaqvikhaliqiyut 
nigiukhimaniaqtun ilituginiaqtun nuutaanik 
ikayuutikharnik talvunga upautikharnik 
pidjutigiyakharnik havaktitiunun. 

Ilauqatigihimaaqhugit tigumidjutiqaqtunik 
hivulliuyuq hanaqidjutikhaq. Talvani 
2014mi  Havalimaiqata Himautikhaq Maniktaqvikhaliqiyut aulatitivaktun 
Tigumidjutiqaqtunik Ilauqatigiiktukharnik Katimayiinik, katimayiiyut 
allangayuq talvanga Havalimaiqata Himautikhaq Maniktaqvikhaliqiyunin 
taima aituihimaaqtun ihumaliurutikharnik aulatitiyaanganik atugakharnik 
aulahimayut, ihumaliurutikharnik, havaaqharniklu auladjutikharnik.  
Tamna Tigumidjutiqaqtunik Ilauqatigiiktukharnik Katimayiinik ilauyut 
ilauqatiguyut ihumagiyauyut havaktitiunik, havaktiinik, nunalaaniituniklu 
inungnik. 

Havalimaiqata Himautikhaq Maniktaqvikhaliqiyut tuhaanginaqtun 
Ukiuktaqtuniitunik.  Havaktitiut apigigaangamik qayangnairutikharnik 
havaaqharnik naunaiyaiyaangat kiudjutikharnik angikliyumigiangat 
ihviriudjutikharnik akikharnik talvuuna inuuhirluktunik, 
qayangnairutikharnik, utigiangatlu havaamingnun atugutikharnik, 
akituvalaaqtunik tigudjutikharnik atuqhimayunik akikharnik, 
Havalimaiqata Himautikhaq Maniktaqvikhaliqiyut aulatitivakhimayut 
Qayangnairutikharnik Pidjutikharnik.  Una havaaqhaq, aulayuq 
havaktitiunun pingahunk ukiunik tamaat ihivriudjutikhangit piqaqniaqtun 
409 tausin tallamik, aituilugit tapkuat ilitangnaqtunik atuqtaunginaqtunik, 
imaalu akilipkaklugit tapkuat akilituiyuitun tamainik.

Havalimaiqata Himautikhaq Maniktaqvikhaliqiyut havakhimaanginaqtun 
tautungnaqtunik.  Ukiuk tamaat havakhimaanginaqtugut 
Maniliqidjutikhangit Upalungairutikharnik Iniqtiqhimayuniklu 
Ilitugidjutikhangit piluaqtauyumayunik hivunikhangitlu, qanuq 
upalungaiyaivaktugut upautiyaanganik, ilitugipkaiyaangatlu 
auladjutikhangit.

Havalimaiqata Himautikhaq Maniktaqvikhaliqiyut, ilaqatigiiqhugit 
tigumidjutiqaqtunik, naunaituq taima havagvingmi 
qayangnaiyairutikhangit, munagidjutikhangit havaktiinun.

ATANIQARVIAT AFISIANI
Yalunaimi

Quiquta 8888, 5022 49th Apqutaani 
Centre Square Mallmi, 5th Nattiani 
Yalunaimi, NT X1A 2R3 
Hivayauta: 867-920-3888 
Akiituq: 1-800-661-0792 
Kayumiktukkut: 867-873-4596 
Akiituq Kayumiktukkut: 1-866-277-3677

 
AVIKTUQVINGMI AFISIANI
Iqaluit

Quiquta 669, Qamutiq Buildingmi, 2nd Nattiani 
Iqaluit, NU X0A 0H0 
Hivayauta: 867-979-8500 
Akiituq: 1-877-404-4407 
Kayumiktukkut: 867-979-8501 
Akiituq Kayumiktukkut: 1-866-979-8501

Inuvik

Quiquta 1188, 151 Mackenzie Road 
Mack Travel Buildingmi, 3rd Nattiani 
Inuvik, NT X0E 0T0 
Hivayauta: 867-678-2301 
Kayumiktukkut: 867-678-2302

24nik ikaakningit Ayungnautikhangit Ilitugidjutikhangit  
Titiraqvikhanga 1-800-661-0792

Ilitangnaqtun Ilitugidjutikhangit: info@wscc.nt.ca

wscc.nt.ca  wscc.nu.ca
If you would like this in another language, please contact us.

Si vous désirez ces renseignements dans une autre langue,  
veuillez nous contacter.

ᑖᓐᓇ ᐱᔪᒪᒍᕕᐅᒃ ᑎᑎᕋᖅᓯᒪᓗᓂ ᐊᓯᐊᒍᑦ ᐅᖃᐅᓯᖅᑎᒍᑦ, ᑐᓴᖅᑎᑎᒍᑦ.
Piyumagungni una uqauti aallakkut uqauhikkut,  
unniutivakluta.

Ikayuktikhailiuliguvit iniqtigianganik Pidjutikhangit Titirangnik, 
hivayaqlugit Havalimaiqata Himautikhaq Maniktaqvikhaliqikkut uvani:

NWT Hivayautaa Akiittuq : 1 800 661-0792 
NU Hivayautaa Akiittuq : 1 877 404-4407

Naunaiqyumigumaguvit 
hunavalungnik piqaqtuni 
uvani taigudjutikharni, 
Apigiluta!

Tamna Havalimaiqata 
Himautikhaq 
Maniktaqvikhaliqiyut:
Havakhimaaqniaqata Ilingnun


